
Mona dvėratis 
 

Nopėrka tētė monėi dvėrati –  

Nauji, blėzgonti, „biegini“.  

Ka draugā anou pamatė,  

Stuoviejė vėsė ligo apakė.  

 

Vadėna liektė so viejo,  

Bet aš neskobiejau:  

No, turiejau vėina bieda –  

Pasėsakītė bova gieda...  

 

Ka nemuoko dvėratio važioutė,  

Bet nenuorio niekam ėšsėdoutė.  

No, mėslėjo, kėik če konkinsious –  

Jimsio dvėrati ė vėins muokinsious.  

 

Baigies tou, ka kaktuo gumbs ėššuoka,  

Kelē krovėnė, da padanga spruoga.  

Vuo ka svēka lėktom galva,  

Mama mon nopėrka šalma. 

 

 

 


